
ՊԵՏԱԿԱՆ ԲԱԺՆԵՄԱՍԻ ԴԻՄԱՑ ՀԱՇՎԱՐԿՎԱԾ ՇԱՀՈՒԹԱԲԱԺՆԻ ՊԱՐՏԱՎՈՐՈՒԹՅԱՆ ՄԱՐՈՒՄԸ ՀԵՏԱՁԳԵԼՈՒ    ՄԱՍԻՆ
 
Ղեկավարվելով «Բաժնետիրական ընկերությունների մասին» Հայաստանի Հանրապետության օրենքի 49-րդ հոդվածի պահանջներով   Հայաստանի Հանրապետության կառավարությունը որոշում է.
1. Թույլատրել   «Ստանդարտների ազգային ինստիտուտ» փակ բաժնետիրական ընկերությանը մինչև 2019 թվականի հունվարի 1-ը ընկած ժամանակահատվածում իրականացված գործունեության արդյունքում Հայաստանի Հանրապետության պետական բյուջեի հանդեպ առաջացած շահութաբաժնի պարտավորությունը`   67.018.749,69 դրամ մայր գումարի և սույն որոշումն ուժի մեջ մտնելու օրվա դրությամբ դրա նկատմամբ հաշվարկված տոկոսների (տույժերի) հանրագումարի չափով, մարել մինչև 2024 թվականի դեկտեմբերի 31-ը` եռամսյա հավասարաչափ համամասնությամբ:
2. Սահմանել, որ` 
1) մինչև 2024 թվականի դեկտեմբերի 31-ը ընկած ժամանակահատվածում   «Ստանդարտների ազգային ինստիտուտ» փակ բաժնետիրական ընկերության ֆինանսական արդյունքներով առաջացած որևէ տարվա վնասների առկայությունը չի կարող խոչընդոտ հանդիսանալ սույն որոշման 1-ին կետով սահմանվող` տվյալ տարվա եռամսյակային համամասնությամբ նախատեսված պարտավորությունների մարման համար.
2) սույն որոշումն ուժի մեջ մտնելուց հետո դադարեցվում է հետաձգման առաջադրված պարտավորությունների ամբողջ ծավալի նկատմամբ տոկոսների (տույժի) հաշվարկումը. 
3) եռամսյակային համամասնությունները (չափաքանակները) չպահպանելու դեպքերում եռամսյակային համամասնության խախտման հետևանքով չկատարված պարտավորության մասով Հայաստանի Հանրապետության օրենսդրությամբ սահմանված կարգով տոկոսների հաշվարկումը շարունակվում է` մինչև այդ մասով պարտավորության մնացորդի ամբողջական մարումը.
 
3. Հայաստանի Հանրապետության էկոնոմիկայի նախարարին`
1) սույն որոշումն ուժի մեջ մտնելուց հետո 15-օրյա ժամկետում ապահովել   «Ստանդարտների ազգային ինստիտուտ» փակ բաժնետիրական ընկերության ընդհանուր ժողովում` սույն որոշմամբ նախատեսված շահութաբաժնի չափը և եռամսյակային համամասնությունը հաստատելու մասին որոշման ընդունումը.
2) ընդհանուր ժողովի որոշման ընդունումից հետո 15-օրյա ժամկետում ապահովել շահութաբաժինների վճարման չափի և համամասնությունների վերաբերյալ տարեկան ընդհանուր ժողովի որոշման մասին արձանագրությունից քաղվածքը Հայաստանի Հանրապետության ֆինանսների նախարարություն ներկայացնելը:

 
















ՀԻՄՆԱՎՈՐՈՒՄ
«ՊԵՏԱԿԱՆ ԲԱԺՆԵՄԱՍԻ ԴԻՄԱՑ ՀԱՇՎԱՐԿՎԱԾ ՇԱՀՈՒԹԱԲԱԺՆԻ ՊԱՐՏԱՎՈՐՈՒԹՅԱՆ ՄԱՐՈՒՄԸ ՀԵՏԱՁԳԵԼՈՒ    ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _GoBack]    «Ստանդարտների ազգային ինստիտուտ» փակ բաժնետիրական ընկերությունը, որի բաժնետոմսերի 100% սեփականատերը հանդիսանում է Հայաստանի Հանրապետությունը, մինչև 2019 թվականի հունվարի 1-ը ընկած ժամանակահատվածում իրականացված գործունեության արդյունքում, ինչպես նաև Հայաստանի Հանրապետության ֆինանսների նախարարության ֆինանսբյուջետային վարչության կողմից ընկերությունում շահութաբաժինների հաշվարկման ճշտության իրականացված ստուգումներով ընկերության Հայաստանի Հանրապետության պետական բյուջեի հանդեպ առաջացած շահութաբաժնի պարտավորությունը կազմում է  շուրջ  95070.0 հազ. դրամ, այդ թվում վճարումները ժամանակին չկատարելու համար հաշվարկված  տույժը շուրջ 28.1 մլն դրամ:
2.Առաջարկվող կարգավորման բնույթը - Պարտավորության միաժամանակյա մարումը բացասական ազդեցություն կունենա Ընկերության ֆինանսական վիճակի վրա, ինչն էլ կխաթարի ընկերության բնականոն գործունեությունը:  Ընկերության կողմից ներկայացվել է պարտավորության մարման ժամանակացույց: Այդ իսկ պատճառով առաջարկվում է հետաձգել պարտավորության մարումը մինչև 2024 թվականի դեկտեմբերի 31-ը՝ սահմանելով վճարման եռամսյակային համամասնություններ: Միաժամանակ  որոշման ընդունմամբ նշված ժամանակաշրջանում պարտավորության նկատմամբ տույժեր չեն հաշվարկվի:
3.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության  էկոնոմիկայի նախարարությունում:
4.Իրավական ակտերի կիրառման դեպքում ակնկալվող արդյունքը
	Ներկայացված որոշման նախագծի ընդունմամբ  կապահովվի  ընկերության շահութաբաժնի պարտավորության մարումը մինչև 2024 թվականի դեկտեմբերի 31-ը՝ առանց ընկերության բնականոն գործունեությունը խաթարելու:  




2
ՏԵՂԵԿԱՆՔ
«ՊԵՏԱԿԱՆ ԲԱԺՆԵՄԱՍԻ ԴԻՄԱՑ ՀԱՇՎԱՐԿՎԱԾ ՇԱՀՈՒԹԱԲԱԺՆԻ ՊԱՐՏԱՎՈՐՈՒԹՅԱՆ ՄԱՐՈՒՄԸ ՀԵՏԱՁԳԵԼՈՒ    ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ   ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Պետական բաժնեմասի դիմաց հաշվարկված շահութաբաժնի պարտավորության մարումը հետաձգելու    մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտությունը բացակայում է:



ՏԵՂԵԿԱՆՔ
«ՊԵՏԱԿԱՆ ԲԱԺՆԵՄԱՍԻ ԴԻՄԱՑ ՀԱՇՎԱՐԿՎԱԾ ՇԱՀՈՒԹԱԲԱԺՆԻ ՊԱՐՏԱՎՈՐՈՒԹՅԱՆ ՄԱՐՈՒՄԸ   ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Պետական բաժնեմասի դիմաց հաշվարկված շահութաբաժնի պարտավորության մարումը հետաձգելու    մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջանում: 





ԱՄՓՈՓԱԹԵՐԹ
«ՊԵՏԱԿԱՆ ԲԱԺՆԵՄԱՍԻ ԴԻՄԱՑ ՀԱՇՎԱՐԿՎԱԾ ՇԱՀՈՒԹԱԲԱԺՆԻ ՊԱՐՏԱՎՈՐՈՒԹՅԱՆ ՄԱՐՈՒՄԸ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	հ/հ
	Առաջարկության հեղինակը¸գրության ամսաթիվը, գրության համարը
	
Առաջարկության բովանդակությունը

	
Եզրակացություն

	1.
	2.
	3.
	4.

	1.
	


ՀՀ ֆինանսների նախարարություն
	   «Ստանդարտների ազգային ինստիտուտ» ՓԲԸ-ի (այսուհետ՝ Ընկերություն)՝ մինչև 2019թ. հունվարի 1-ն ընկած ժամանակահատվածում իրականացրած գործունեության արդյունքներով ՀՀ պետական բյուջեի նկատմամբ առաջացած շահութաբաժնի պարտավորությունների մարման ժամկետը հետաձգելու և այն մինչև 2024թ. դեկտեմբերի 31-ը` եռամսյա հավասարաչափ համամասնությամբ իրականացնելու առնչությամբ սկզբունքային առարկություններ չունենք: Դրա հետ մեկտեղ, առաջարկում ենք.
1. Հաշվի առնելով այն հանգամանքը, որ Նախագծի 1-ին կետում նշված` 95070.0 հազ. դրամի շահութաբաժնի գումարն իր մեջ ներառում է ինչպես ՀՀ պետական բյուջե վճարման ենթակա շահութաբաժնի գումարը, այնպես էլ շահութաբաժնի գումարը սահմանված ժամկետում չվճարելու համար ՀՀ օրենսդրությամբ  սահմանված կարգով հաշվարկված տույժերի գումարները՝ կարծում ենք, որ Նախագծում և պարտավորությունների մարման եռամսյա համամասնությունների կազմման ժամանակացույցում անհրաժեշտ է առանձին նշել ՀՀ պետական բյուջե վճարման ենթակա շահութաբաժնի մայր գումարը և տույժի գումարը, որպեսզի հետագայում Ընկերության կողմից վճարման համամասնությունները (չափաքանակները) չպահպանելու պարագայում չկատարված պարտավորության մասով ՀՀ օրենսդրությամբ սահմանված կարգով տոկոսները (տույժերը) հաշվարկվեն միայն շահութաբաժնի մայր գումարի գծով: 
Ըստ այդմ, առաջարկում ենք Նախագծի 1-ին կետում «95070.0 հազ. դրամի» բառերը փոխարինել «67.018.749,69 դրամ մայր գումարի և սույն որոշումն ուժի մեջ մտնելու օրվա դրությամբ դրա նկատմամբ հաշվարկված տոկոսների (տույժերի) հանրագումարի» բառերով։
2. Միաժամանակ, կարծում ենք, որ լրացուցիչ քննարկման կարիք ունի Նախագծի 4-րդ կետով ՀՀ կառավարության 2012թ. N1194-Ա որոշումն ուժը կորցրած ճանաչելու հանգամանքը, որը կարող է հանգեցնել «Չափագիտության ազգային ինստիտուտ» ՓԲԸ-ի արդեն իսկ կատարված պարտավորությունների և «Ստանդարտների ազգային ինստիտուտ» ՓԲԸ-ի կողմից եռամսյակային համամասնությունների խախտման հետևանքով չկատարված պարտավորությունների մասով ՀՀ օրենսդրությամբ սահմանված կարգով հաշվարկված տոկոսների վերահաշվարկման։
	


Ընդունվել է
Նախագիծը խմբագրվել է


	2.
	ՀՀ արդարադատության նախարարություն
	«Պետական բաժնեմասի դիմաց հաշվարկված շահութաբաժնի պարտավորության մարումը հետաձգելու մասին» Հայաստանի Հանրապետության կառավարության որոշման նախագծի համաձայն՝ կառավարությունը որոշում է թույլատրել «Ստանդարտների ազգային ինստիտուտ» փակ բաժնետիրական ընկերության՝ պետական բյուջեի հանդեպ առաջացած շահութաբաժնի վճարման պարտավորության մարման ժամկետը հետաձգել մինչև 2024 թվականի դեկտեմբերի 31-ը:
Հարկ է նշել, որ «Բաժնետիրական ընկերությունների մասին» ՀՀ օրենքի 49-րդ հոդվածի 3-րդ մասի համաձայն՝ ըստ բաժնետոմսերի տեսակների և դասերի` միջանկյալ (եռամսյակային և կիսամյակային) շահութաբաժինների վճարման, շահութաբաժնի չափի և դրա վճարման ձևի մասին որոշումն ընդունում է խորհուրդը: Ըստ բաժնետոմսերի տեսակների և դասերի` տարեկան շահութաբաժինների վճարման, շահութաբաժնի չափի և դրա վճարման ձևի մասին որոշումն ընդունում է ժողովը` խորհրդի առաջարկությամբ:
Նույն օրենքի 68-րդ հոդվածի 6-րդ մասի համաձայն՝ եթե ընկերության ձայնի իրավունք տվող բաժնետոմսերի սեփականատեր կամ անվանատեր է հանդիսանում միայն մեկ անձ, ապա ժողովի որոշումները կարող են ընդունվել այդ անձի գրավոր որոշմամբ:
Վերոշարադրյալ կարգավորումներից բխում է, որ որպես կանոն ընկերության միջանկյալ շահութաբաժինների վճարման ձևի մասին որոշում ընդունում է ընկերության տնօրենների խորհուրդը (մինչև 50 բաժնետեր ունեցող ընկերությունում խորհուրդ չստեղծվելու դեպքում, նրա իրավասություններն իրականացնում է ժողովը:), իսկ տարեկան շահութաբաժնի վճարման ձևի մասին՝ ժողովը՝ խորհրդի առաջարկությամբ: 
Միևնույն ժամանակ նշված որոշումները կարող են ընդունվել միանձնյա այն դեպքում, երբ ընկերության ձայնի իրավունք տվող բաժնետոմսերի սեփականատեր կամ անվանատեր է հանդիսանում միայն մեկ անձ: 
Հետևաբար, Կառավարության կողմից շահութաբաժնի վճարումը հետաձգելու մասին որոշում կարող է կայացվել միայն այն դեպքում, երբ ընկերության ձայնի իրավունք տվող բաժնետոմսերի սեփականատեր կամ անվանատեր է հանդիսանում միայն պետությունը, ինչը որևէ կերպ արտացոլված չէ Նախագծի հիմնավորման մեջ:
Ելնելով վերոգրյալից՝ Նախագծի հիմնավորումն անհրաժեշտ է լրամշակել:
	








Ընդունվել է
Հիմնավորումը լրամշակվել է՝ նշելով, որ ընկերության բաժնետոմսերի 100% սեփականատերը հանդիսանում է ՀՀ:  









